
GOUVÈNÈ CUOMO ANNONSE “NY RESPONDS” - NOUVO APWÓCH 
KONPREYANSIF POU REPONS KATASTWÓF AK REKIPERASYON 

 
Aksè a Lojisyèl Jesyon Ijans Inivèsèl ke Eta bay gratis a chak Konte nan tout Eta 

pou ranfòse Preparasyon ak Repons Katastwòf 
 

$50 Million pou Ekipman Ijans Adisyonèl pou garanti anvan sezon tanpèt ivè a 
 

Somè Planifikasyon Ijans Gouvènè a ki te fèt nan Albany jodia, te gen 
patisipasyon plizyè santèn Otorite Jesyon Ijans ak lidè lokal yo ki soti toupatou 

nan Eta 
 
Gouvènè Andrew M. Cuomo jodia te anonse kreyasyon “NY Responds” – yon nouvo 
apwòch konplè pou kowòdone epi ranfòse preparasyon ijans Eta. Nan kad NY 
Responds, pou premye fwa, chak konte nan Eta New York pral gen aksè a lojisyèl 
jesyon ijans inivèsèl. Lojisyèl sa a– ke yo bay gratis a lokalite yo– pral pèmèt toulède 
gouvènman lokal yo ansanm avèk ajans eta pou soumèt epi pataje enfòmasyon 
enpòtan ki gen rapò avèk katastwòf, ki soti nan rapò ensidan a demann resous pou 
siveye antan reyèl entèvansyon ak kondisyon meteyolojik yo. 
 
Anplis, Gouvènè Cuomo te anonse ke eta ap ogmante rezèv resous repons ijans li avèk 
ekipman ki koute $50 milyon annavans de sezon tanpèt ivè a. Sa a pral gen ladan 130 
SWAT kamyon chari, 62 souflez nèj, 16 chas nèj, 16 charyo, 11 nivelè, 10 kamyon fatra 
mwayen avèk charyo, ak de veyikil ki gen aks elve. Anons sa yo te koresponn avèk 
Somè Planifikasyon Ijans ki te fèt jodia nan Akademi Fòmasyon ak Jesyon Ijans Eta 
nan Albany. 
 
“Lè katastwòf frape, nou dwe anmezi pou reponn rapidman ak efikasman nan fason pou 
kenbe Nouyòkè yo ansekirite, e aktivite jodia se te sou sa,” te deklare Gouvènè 
Cuomo. “Grasa NY Responds, chak konte nan eta sa a pral gen aksè a teknoloji jesyon 
ijans premye klas, sa ki pral ede alafwa ofisyèl lokal yo ak eta enfòme epi kowòdone ke 
posib lè yap reponn a sitiyasyon difisil yo. Sa a se nan kad fason nap bati eta sa a pou l 
pifò ak pi entelijan pase anvan.”  
 
John P. Melville, Komisyonè Diviyzon Sekirite Enteryè Eta ak Sèvis Ijans, te 
deklare , “Li enpòtan ke kowòdinasyon an fèt san pwoblèm ant eta ansanm avèk 

gouvènman lokal yo pandan yon katastwòf. NY Responds pral yon zouti esansyèl pou 
manadjè ijans yo ansanm avèk ofisyèl eli yo pou traavy avèk eta ansanm avèk lòt 
gouvènman lokal yo pou senplifye repons ak rekiperasyon pandan yon evènman a gran 
echèl.” 
 
NY RESPONDS 
 
NY Responds pral ranfòse mekanis repons ak planifikasyon ijans New York avèk nivo 
san parèy kowòdinasyon ant ajans eta ak gouvènman lokal yo. Eleman esansyèl NY 
Responds gen ladan: 
 
Lojisyèl Jesyon Ijans Inivèsèl nan Tout Eta– Pou premye fwa nan istwa eta, chak 
konte nan Eta New York pral gen aksè a menm teknoloji jesyon ijans pou bay ak 
resevwa dènye enfòmasyon sou katastwòf lokal yo. Gouvènman lokal yo pral gen 
kounye a yonsèl sistèm pou antre detay spesifik enfòmasyon ensidan ak demann 
resous lokal yo; siveye demann priyorite, kondisyon ak desizyon; epi gen aksè a yon 
foto enstantane ki montre lòt ensidan enpòtan nan rejyon an. 
 
Pake lojisyèl inivèsèl sa a te disponib pou konte yo enkli Mutualink, yon nouvo solisyon 
teknoloji ki entegre telefòn, radyo, videyo ak pataje dosye, aplikasyon entèwoperab. Sa 
a pèmèt anplwaye ijans lokal yo pou pataje san pwoblèm, enfòmasyon antan reyèl avèk 
eta ak lòt konte yo. 
 
Aktyèlman, konte yo toupatou nan Eta New York itilize yon varyete sistèm lojisyèl 
konpetitif – oswa yo pa genyen okenn lojisyèl jesyon ijans. Nouvo enfrastrikti teknolojik 
inivèsèl sa a pral amelyore de fason enpòtan kapasite ofisyèl lokal ak eta pou reponn 
rapidman ak presizyon a ensidan katastwòf, priyorize epi re-afekte resous yo jan sa 
nesesè, e finalman siveye pwogrè yon katastwòf depi nan kòmansman pou rive a 
demobilizasyon. Eta te bay aksè a nouvo sistèm nan, ansanm avèk fòmasyon ki nesesè 
a chak konte gratis. 
 
Kontwole Ensidan ak Entèvansyon– Lojisyèl inivèsèl sa a pral fasilite pa teknoloji 
lokasyon ak katografi modèn, sa kap pèmèt devlopman pi rapid yon imaj operasyonèl 
komen. Sistèm amelyore sa ap pèmèt aksè pou plis pase 100 fèy done, tankou pann 
kouran, kamera sikilasyon trafik, ak rapò sou kondisyon enfrastrikti enpòtan yo. 
 
Anplis, eta te enstale inite pozisyonman global nan apeprè 1,840 veyikil ke DHSES 
opere, Depatman Transpòtasyon Eta ak State Thruway Authority. Sa a pèmèt eta swiv 
a distans lokasyon ak kondisyon repons ijans ak entèvansyon tankou chas nèj, kamyon 
pou fatra ak veyikil sèvis piblik nan tan reyèl. Eta a te enstale tou inite GPS sou atik 
rezèv yo tankou dèlko, limyè sou pilònn yo ak sak sab. Yo fikse pou enstale inite 
pozisyonman yo nan apeprè 1,400 lòt veyikil DOT.  
 
Previzyon Meteyolojik – Lojisyèl jesyon ijans nan tout eta pral konplete tou pa 
prezisyon meteyolojik nan tan reyèl epi bay modèl atravè Sistèm Deteksyon Meteyo 
Bonè Eta New York (Mesonet). Lè li fini, 125 sit Mesonet yo nan eta pral alimante done 

antan reyèl nan Sèvis Nasyonal Meteyoloji epi amelyore repons jesyon ijans pou eta ak 
gouvènman lokal yo pandan yon evènman move tan. Wap jwenn plis enfòmasyon 
disponib sou sistèm Mesonet la isit la ak nan nysmesonet.org. 
 
Deplwaman NY Responds nan tout konte yo estime pou l koute $1.5 milyon avèk 
depans antretyen adisyonèl chak ane de $406,000. 
 
NYS Plan Operasyon Avanse Kowòdinasyon Plizyè-Ajans (MAC) 
 
Sa a te anonse tou nan somè jodia nouvo Plan Operasyon Avanse Kowòdinasyon 
Plizyè-Ajans Eta (MAC), sa ki etabli liy kominikasyon klè ant Sant Operasyon Ijans eta 
nan Albany ansanm avèk ofisyèl eli lokal yo. Nouvo pwotokòl la kondwi fason Eta itilize 
sistèm li yo ak teknoloji ak fason gouvèn man lokal yo eksplwate resous yo nan Eta. Yo 
pral fè revizyon nan Pwogram Fòmasyon ak Sètifikasyon Jesyon Ijans aktyèl la pou 
sipòte objektif pou pi byen kowòdone ak kominikasyon avèk patnè lokal yo epi asire yon 
apwòch inifòm ak inifye nan jesyon ijans. 
 
Enfòmasyon sou Divizyon Sekirite Teritwa ak Sèvis Ijans 
 
DHSES ansanm avèk kat biwo li yo– Jesyon Ijans, Prevansyon ak Kontwòl Dife, ak 
Kominikasyon Ijans ak Entèwoperab, ak lit Kont Teworis– bay lidèchip, kowòdinasyon 
ak sipò efò pou anpeche, pwoteje kont, prepare pou, reponn a, epi rekipere kont teworis 
ansanm avèk lòt katastwòf natirèl ak sa lèzòm fè, menas, dife ak lòt ijans. Pou jwenn 
plis enfòmasyon vizite Facebook page, swiv @NYSDHSES sou Twitter, oswa vizite 
dhses.ny.gov. 

